
	Attellu di u vennari – Ghjiseppu TURCHINI – Travagliu di Paula BUSSI



U sgiò Silvestru, precursore di u turismu in Corsica


	Durante l’ultime annate di u XIXu seculu è e prime di u XXu cunnosce, a Corsica, un muvimentu di cuntestazione. L’isula pate una miseria nera : e pruduzzioni di a cerealicultura, di a vigna è di l’oleicultura ùn abbastanu più à nutrì u populu. Ci vole à falle vene da u Cuntinente. D’altronde, i trasporti marittimi, incù u monopoliu di a compagnia Fraissinet, a strada ferrata scarsa è e strade in gattivu statu ùn favuriscenu micca u svillupu di l’ecunumia. A sucetà corsa si sente abbandunata da a Francia.

	Ghjè indè stu cuntestu ch’ella si scrive l’azzione di Silvestru Frasseto. Per ellu, natu in 1862 in senu à una ricca famiglia aiaccina è vultatu in Corsica dop’à i so studi di dirittu fatti in Parigi, l’impegnu per u sviluppu di l’isula fubbe da sempre un’ evidenza. Piuttostu ch’è di sceglie a pulitica è e lotte eletturale si dice chì u rialzu ecunomicu di a corsica deve esse l’affari di tutti è chì u turismu ne deve esse l’arnese principale.

	In 1905 hà da fà nasce in Aiacciu u primu sindicatu d’iniziativa per mette in valore e ricchezze è e bellezze di a Corsica è incuragì a venuta di visitanti. Pocu à pocu, in seguitu à stu pimu abbrivu, ogni cità s’hà da dutà di u so sindicatu propiu. In 1907, tutti sti sindicati s’adduniscenu indè una federazione chì Silvestru Frasseto ne diventa u presidente. Per sustene u so discorsu nant’à u rialzu ecunomicu di l’isula, a federazione ferà publicà un bigliettinu intitulatu L’Ile de beauté chì diventerà dopu Corsica.

	Stu giurnalettu si vole l’organu officiale di a sulidarità corsa. Ghjè un ligame trà i Corsi di l’isula è quelli di u Cuntinente è di e culunnie qualesse fussinu l’edee pulitiche d'ognunu. Forti seremu sè no simu uniti dicia spessu l’Aiaccinu. U successu di u giurnale permette di infradunisce tutte e bone vuluntà è di pruvà chi Corsica farà da sè, mottu di a federazione.

	U travagliu di a federazione hè un ciambottacapu maiò da rende più attrattiva a destinazione Corsica. L’attività turistica hè cuncipita cum’è un mutore chì trae un sviluppu prufittevule à tutti : cummercianti, agricultori, industriali, è ancu i capitalisti. À l’entre di l’annate 1910, l’antivistu prupone di strutturà una vera industria osteriaghja è invita i pussessori più ricchi di Corsica à investì sopr’à locu invece ch’è in altrò.Ellu stssu dà l’esempiu è in 1912 face custruisce l’osteria Les roches rouges in Piana. Nascenu dinù i rifugi di muntagna cum’è quelli di u Monte d’Oru. 

	In 1908 hè publicatu in u Giurnale Officiale un rapportu di G. Clemenceau nant’à a Corsica è hè addirizzatu à u Presidente di a republica Armand Fallières induv’ella hè ricunnisciuta a grande miseria di l’isula è u bisognu per u guvernu d’aiutalla. Ma disgaziatamente, ùn hè fattu nunda è u populu hè più ch’è mai à l’addisperu.

	"Avemu sempre pensatu chi u statu francese pudia decide a richezza di un paese. Ma a principale richezza nasce da l'iniziativa persunale è culletiva è di u risparu" pensava SF, per ellu i pulitichi ùn anu micca u monopoliu di a ripresentazione di l'interessi di un paese.
ùn era micca un nazionalistu , avia assai rispettu per cio che lu chjamava "A grande patria" ( A Francia) , ma in listessu tempu volia fa tuttu per salva di a miseria a "Piccula patria" è ghjè per quessa ch'ellu vulia travaglia ancu l'eletti.
A l'iniziativa di a federazione , u 25 aprile 1911 si tene u congressu di Corti , vera consulta aperta à tutti l'associ è à tutte e bone vulunta. 
Si cuntera 3000 participenti . 
Sta prutesta contra l'abbandonu di a Corsica da un guvernu francese sera salutata di tutta a stampa naziunale cumu una cuncolta pacifica 
Sera salutatu dinù l'impurtenza di i sindicati per astringhje l'eletti à difende à Corsica.
Stu cungressu dumandera à à i ripresententi pulitichi di l'isula di fassi sente è a u guvernu di tene i so impegni per u sviluppu di a Corsica ch'osinno "Corsica fara da se"

A federazione se interessata dinnu à d'altre preocupazione : l'insecurita,l'agricultura,i trasporti, a furesta, u risanamentu di a piaghja orientale...
L'impegnu di SF ha permessu di fa nasce in Corsica una vera opinione publica induve ùn ci era che electori , di fà nasce a nuzione di l'interessu generale induve ùn si pensava ch'a l' interessi particulari.
SF fù criticatu per u so travagliu è à so indipendaza. Sopra tuttu da l'unione generale di i corsi è u sa capu di machja P.O Poli, associu chì reunia i corsi di a diaspora partuti dapoi anni è anni è chì ùn cunoscivianu piu a mentalita di a Corsica ma chi vulianu imponessi senza porta un veru prugettu nant'a l'avvene di l'isula.
A guerra di 14 mettera fine per un tempu à e rivendicazione econimiche .
E forse chì stancu di e critiche , in 1920, SF si n'andera à ritrovà i so fighjoli in Tunisia induve hè diventatu directore di a cumpagnia maritima Transatlantique è induve si morera in 1938.

« Sylvestre Frasseto (1862-1938), un précurseur et défenseur des intérêts sociaux et touristiques de la Corse. »

